
Jarduera: Kamera optiko berritzaileak diseinatzen/ekoizten dituen teknologia arloko ETE bat da. iSIM
produktua (Integrado Standard Imager for Microsatellites) nabarmentzen da, Lurraren behaketarako
sateliteen kameren belaunaldi berria; aplikazio desberdin ugari dauzka, esaterako, ingurumenaren
zaintza.

Sektorea: Construcción aeronáutica y espacial y su maquinaria, en concreto, cámaras para satélites

Enplegatutako pertsonen kopurua: 51

Lokalizazioa: Parque Científico de la Universidad del País Vasco, 48940 , Leioa, Bizkaia

SATLANTIS MICROSATS, S.L.:
NEW SPACE: Lurraren behaketarako
eta ingurumenaren zaintzarako
sateliteetarako kamerak

Berrikuntza Kasu praktikoa

https://satlantis.com/


NAZIOARTE mailako berrikuntza ERRADIKALA

Zergaitik izango litzateke berrikuntza kasu praktiko bat?

Satlantis ha desarrollado varias cámaras ópticas innovadoras de gama iSIM (“Integrated Standard Images for Microsatellites”), una nueva
generación de cámaras para satélites de observación de la Tierra, con numerosas aplicaciones, como el control del medio ambiente.
Además, Satlantis ha logrado lanzar y poner en órbita en la Estación Espacial Internacional el modelo de cámara iSIM-170, cuyas
principales ventajas son su reducido peso, coste y tamaño, convirtiéndose en la primera cámara para microsatélites en recoger imágenes
submétricas (es decir, con una precisión por debajo del metro).

SATLANTISek Lurra behatzeko sateliteetarako bereizmen handiko kamera optikoak diseinatu eta egiten ditu. Enpresa 2014an sortu zen,
Algortako (Bizkaia) lokal txiki batean, Floridako Unibertsitateko spin-off batetik abiatuta. Bere sortzaileak, Rafael Guzmán astrofisikariak,
unibertsitate horretan lan egiten du. 2018ko otsailean Leioako Parke Teknologikora (Bizkaia) lekualdatu zen.

Sortu zenetik, Satlantisek garapen handia izan du. 2016an, enpresak lehen inbertsio-txanda bat jaso zuen, eta 2017an Horizon 2020ren
(proiektu berritzaileak diruz laguntzen dituen Europako programa) ETEei zuzendutako SME Instrument programan sartu zen. Laguntza
horiei esker, SATLANTISek plantilla handitu eta talde indartsuago bat sortu zuen. Gaur egun, diziplina anitzeko eta nazioarteko langileak
ditu, zeinek gaitasun optikoak, mekanikoak, elektronikoak eta irudia prozesatzekoak dituzten, beren produktuak modu estandarizatuan
garatzeko.

Garapen eta berrikuntza prozesu osoan, SATLANTIS hainbat bazkiderekin aritu da lankidetzan, eta elkarlanerako tokiko bazkideei
lehentasuna eman arren, konplexutasun teknologiko gero eta handiagoa denez, bazkide espezializatuak atzerrian bilatu behar izan ditu.
Esate baterako, hasieran, SATLANTISek IDOM ingeniaritza enpresarekin edo tokiko mekanizazio-tailer batzuekin lan egin zuen. Hasierako
beste laguntzaile bat Virlab saiakuntza-laborategia da, eta gaur egun jarraitzen du laguntzaile izaten. Gaur egun, hainbat unibertsitaterekin
(adibidez, EHU edo Floridako Unibertsitatea) eta munduko hiru erakunde espazial garrantzitsuenetako hirurekin (ESA Europan, NASA
AEBetan eta JAXA Japonian) lan egiten dute. Agentzia handi horiekin lan eginez, SATLANTISek aukera izan du ikasteko eta merkatuan
handitzeko. Era berean, Bizkaiko Foru Aldundiaren, Eusko Jaurlaritzaren, CDTIren eta Europako Batzordearen babesa eta aintzatespena du.

Kamera optikoen artean, bere produktu nagusia iSIM-170 kamera da, bere teknologia, tamaina eta bereizmenagatik guztiz berritzailea.
SATLANTISen mugarri nagusia izan da 2020ko maiatzean Nazioarteko Espazio Estaziotik kamera hori orbitan jartzea, Japoniako start-up
baten eskutik. Misio hori NASAk eta JAXAk gainbegiratu zuten, eta Satlantisi merkatu berriak irekitzea eta misio berriak lortzea erraztu dio.

2021eko martxoan, SATLANTISek bigarren finantzaketa-txanda itxi zuen. Inbertitzaile nagusia ENAGAS da, zeinak interes handia daukan
metano-isuriak (ingurumenerako oso gas kaltegarria), besteak beste, epe labur eta ertainean behatzen eta kuantifikatzeko lanean.
Gainera, CDTIk Satlantisi ematen dion babesa sendotu du. Hala eta guztiz ere, SATLANTIS karga erabilgarrien hornitzaile izatetik soluzio
osoak ematera igarotzen ari da, karga erabilgarri horiek satelite eta konstelazioetan integratuz.

Aurrekariak

iSIM gamako («Integrated Standard Images for Microsatellites») kamera optiko berritzaileak garatu ditu, Lurraren behaketarako
sateliteentzako kameren belaunaldi berri bat, aplikazio ugarirekin, hala nola ingurumenaren kontrola. Gainera, Satlantisek lortu du iSIM-170
kamera-eredua merkaturatzea eta orbitan jartzea Nazioarteko Espazio Estazioan. Kamera horren abantaila nagusiak dira bere pisu, kostu
eta tamaina txikia. Irudi azpi-metrikoak (hau da, metro batetik beherako zehaztasunez) jasotzen dituen mikrosateliteentzako lehen kamera
izan da.

Erronka

Enpresaren erronka nagusien artean, kamera optikoen merkaturatzea nabarmentzen da; horretarako, etengabeko lana egin behar izan
dute beren burua ezagutzera emateko eta harremanak ezartzeko. Era berean, kamera espazioan instalatzeko aukera lortzea erronka
handia izan zen. Ikuspuntu teknologikotik, funtsezko erronka izan da iSIM kameren diseinua eta fabrikazioa eta bereizmen handiko
algoritmoen garapena eta balidazioa, zeinek irudien kalitate bikaina lortzea ahalbidetu baitute.

Ekintzak

1. I+G+b prozesu luzean zehar, Satlantisek kamera optimo berritzaileak sortzen lan egin du, eta erresoluzio handiko algoritmoak garatu
ditu kamerek hartzen dituzten irudien kalitatea hobetzeko. 
2. Ezagutza berritzaileak Satlantisen jabetzakoak izateko, bertako langileek garatu zituzten diseinu opto-mekanikoak eta elektronikoak. Ildo
beretik, osagaien fabrikazioa azpikontratatu zen arren, osagaien muntaketa eta saiakuntza Satlantisek egin zituen.
3. iSIM-170 kamera 2020ko maiatzean jaurti zen espaziora, eta horretarako, Satlantisek bere prozesu guztiak NASAk eta JAXAk eskatutako
kalitate-irizpideetara egoki behar izan zituen. Gaur egun, enpresak bere egin ditu betekizun horiek, eta agentzia handi horien irizpideak
bere lan-metodologian txertatuta daude.

4. Gaur egun, enpresa hedatzen ari da irudien prozesatuarekin lotutako aplikazioen garapenaren arloan.
5 . Satlantisen filosofietako bat da I+G jarduera bete-betean mantentzea, produktuaren barne dibertsifikazioa ahalbidetzeko. 2021ean,
guztira 10 kamera fabrikatzen ari dira, eta tresna-kopuru handi horrek prozesuen berrikuntzara eramaten du.
6. Satlantis ebaluazio eta jarraipenerako metodologia eta sistema gidatzen dituen plan estrategiko bat dauka.

Lortutako emaitzak

• Satlantisek Lurraren behaketarako iSIM-170 izeneko teknologia berritzailea garatu du. Nazioarteko Estazio Espazialean instalatuta dago
eta handik 65.000 irudi baino gehiago jaso ditu. Kalitate handiko irudi azpi-metrikoak jasotzen dituen munduko lehenengo kamera da
(satelite txikietarako).
• iSIM-170 kameraren abantaila nagusiak dira bere pisu txikia (15 kg, 100 kg-tik gorako kameren aldean), tamaina txikia (593x471x308
mm) eta kostu txikia.
• Euroconsult-en arabera, satelite txikietarako merkatuan dagoen kamerarik onena da, masa/erresoluzio espaziala ratioa kontuan hartuta.
• Satlantisek nazio eta nazioarte mailako sari asko jaso ditu bere lan onagatik, esaterako, Beaz-ek (Bizkaiko Foru Aldundia) berrikuntzaren
ibilbidea aintzatesteko ematen duen saria edo Japonia – Espainia enpresa elkarteak emandako berrikuntzaren Keicho saria. 
• iSIM-170 kameraren arrakasta dela eta, produktu-lerro gehiago (adibidez, iSIM-90 kamera) eta proiektu berriak sortu dira. Gaur egun,
Satlantisek 6 misioi dauzka aurreikusita, eta horien artean jaurtiketa bi hauek: bata, 2021eko abenduan, NASArekin batera, Kennedy
zentro espazialetik, eta bestea, 2022ko uztailean, Spacex eta Europea Nanoavionics enpresekin batera. Beste misio bat 2023an egingo da,
eta GEISAT izeneko satelitea jaurtikiko da negutegi-efektuko gasak monitorizatzeko, zehazki, metano-isuriak.

Lerrokatze estrategikoa:     

Kreatibitatea:     

Kolaborazioa eta hibridazioa:     

Sistematizazioa:     

Eraginkortasuna emaitzetan:     

Efizientzia emaitzetan:     

Erreplikagarritasuna eta transferigarritasuna:    

Eragina:     

Aintzatespena:     

Antonio Llardén (Enagásekon presidentea)
«SATLANTISekin bat egin dugu proiektu
aitzindaria delako; izan ere, sektorearen
etorkizuneko premiei aurrea hartzea
ahalbidetzen digu, eta gainera, metano-
isurien detekziorako teknologiarik onenaren
bilaketan, Europako agintaritza arautzaileekin
batera lan egiteko aukera ematen digu»

Ainara Basurko (Bizkaiko Foru Aldundiko
Ekonomia Sustatzeko diputatua) 
«Satlantis oinarri teknologikoko enpresa-
proiektua da, hazteko eta enplegua sortzeko
ahalmen handia duena. Hasieratik lagundu
dugu eta jarraitzen dugu laguntza ematen,
proiektu berritzailea delako eta lurraldean
ditugun erronka eta trantsizioekin bat egiten
duelako»

Innovation Index Score:     

